
				இப்பக்கம் மெய்ப்பு பார்க்கப்படவில்லை
பொருட்ால்: 39. இறைமாட்சி (அரசனின் பெருமை) படை, குடி, கூழ், அமைச்சு, நட்பு, அரண், ஆறும் உடையான் அரசருள் ஏறு. 381 வலிமை பொருந்திய படை ஒழுக்கம் உள்ள குடிமக்கள், உண்வுப் பொருள், திரண்ட செல்வம், திறமையான அமைச்சர்கள், அண்டை நாடுகளின் நட்பு, உறுதியான பாதுகாப்பு ஆகிய ஆறு பிரிவுகளை உடையவன் அரசர்களுள் சிறந்தவன். அஞ்சாமை, ஈகை, அறிவு, ஊக்கம், இந் நான்கும் எஞ்சாமை-வேந்தற்கு இயல்பு. 382 அஞ்சாத வலிமை, கொடை, தெளிந்த அறிவு, மன எழுச்சி இந்த நான்கு குணங்களும் குறைவு இல்லாமல் இருப்பதே அரசருக்கு உரிய சிறப்பு. துங்காமை, கல்வி, துணிவுடைமை, இம் மூன்றும் நீங்கா-நிலன் ஆள்பவற்கு. 383 சுறுசுறுப்பு, கல்வி, துணிவு ஆகிய மூன்றும் நாட்டை ஆட்சிசெய்யும்.அரசருக்குமுக்கியமாக இருக்கவேண்டியவை

அறன் இழுக்காது, அல்லவை நீக்கி, மறன் இழுக்கா மானம் உடையது-அரசு. 384 ஆட்சி முறைக்கு ஏற்ற நன்மைகள் தவறாமல், தீமைகளை நீக்கி, வீரத்தில் குறைவு இல்லாமல், மானத்தை உடையவனே சிறந்த அரசன்.

இயற்றலும், ஈட்டலும், காத்தலும், காத்த வகுத்தலும், வல்லது-அரசு. 385 வருவாய்க்கு உரிய வழியை ஆராய்ந்து பொருள்களைப் பெருக்கி, வந்த பொருள்களைப் பாதுகாத்து, அவற்றை அளவு அறிந்து செலவு செய்வதிலும் திறமை உடையவனே அரசன.

				 இப்பக்கம் கடைசியாக 31 மார்ச்சு 2018, 06:01 மணிக்குத் தொகுக்கப்பட்டது.

